
1. Անհրաժեշտությունը
Վերոհիշյալ իրավական ակտի ընդունման անհրաժեշտությունը բխում է Ատոմային էներգիայի միջազգային գործակալության (ԱԷՄԳ) անվտանգության նոր ստանդարտների (GSR part 1 և part 3, 5, GSG-1) պահանջներից, որով ամրագրվել են ճառագայթային անվտանգության եւ ռադիոակտիվ թափոնների կառավարման հետ կապված նոր պահանջներ եւ մոտեցումներ:
2. Ընթացիկ իրավիճակը եւ խնդիրները
2015 թվականի մայիսի 31-ից հունիսի 12-ը Երեւանում տեղի ունեցած ԱԷՄԳ-ի փորձագիտական առաքելության կողմից տրվել են առաջարկություններ,  մասնավորապես՝ ՀՀ կառավարության վերոհիշյալ  որոշումները  համապատասխանեցնել
ԱԷՄԳ-ի նոր ստանդարտների հետ:          
Հիմք ընդունելով «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 2-րդ    հոդվածը, վերոհիշյալ իրավական ակտում կատարվել են համապատասխան փոփոխություններ եւ լրացումներ:

3. Կարգավորման նպատակը եւ բնույթը
Առաջարկվող փոփոխություններն ու լրացումները թույլ կտան հստակեցնել ճառագայթային անվտանգությանը և ռադիոակտիվ թափոններին վերաբերող  հասկացությունները, ներդնել թափոնների բնութագրման նոր պահանջներ, բժշկական ճառագայթահարման անվտանգության ապահովման հետ կապված նոր կարգավորումներ:
4. Ակնկալվող արդյունքը
Նախագծի ընդունմամբ սահմանվում են պացիենտների ախտորոշման եւ բուժման նպատակներով բժշկական ճառագայթահարման պրոցեդուրաների որակի ապահովման  ու պաշտպանական միջոցների կիրառման մեթոդների նկատմամբ նոր պահանջներ, բժշկական ճառագայթահարման համար կիրառվող սարքավորումների օգտագործմանը  ներկայացվող պահանջները, ռադիոակտիվ թափոնների բնութագրման նոր պահանջներ, հեշտացնելու դրանց կառավարումը եւ հետագա թաղումը: 
Վորոհիշյալ որոշումների ընդունմամբ կապահովվի դրանցում առկա դրույթների համապատասխանությունը ԱԷՄԳ-ի անվտանգության նոր ստանդարտների պահանջներին:

Վերոհիշյալ որոշման ընդունմամբ պետական բյուջեի եկամուտներում եվ ծախսերում փոփոխություններ չեն նախատեսվում, ինչպես նաեւ լրացուցիչ ֆինանսական միջոցներ չեն պահանջվում:

